
Կենսաբանության օլիմպիադա 

11-12-րդ դասարաններ (2014թ. մարզային փուլ) 

 

I ԹԵՍՏԵՐ (Յուրաքանչյուր թեստում առաջարկվում է 4 պատասխան: 

Ընտրեք միայն մեկը, որը, ըստ Ձեզ, առավել ճիշտ է և ամբողջական: 

Յուրաքանչյուր ճիշտ պատասխանը գնահատվում 1 միավոր): 
 

 

1. Ինչպիսի՞  սպորներ են առաջանում սպիտակ սնկի 

պտղամարմնում. 

A. միայն ակսոսպորներ 

B. միայն բազիդոսպորներ 

C. միայն կոնիդիումներ 

D. կոնիդիումներ և բազիդոսպորներ 

 

 

2. Ո՞ր հատկանիշների հիման վրա կեզրակացնեք, որ լողափում 

գտած օրգանիզմը փշամորթ է. 

A. հասուն առանձնյակի ճառագայթային համաչափության, 

փշերի և խողովակավոր ոտիկների առկայության, 

B. հասուն առանձնյակի ճառագայթային համաչափության և 

մեջքի սնամեջ քորդայի առկայության, 

C. էկզոկմախքի կլանային խռիկային ճեղքերի և խողովակավոր 

ոտիկների, 

D.  հասուն առանձնյակի ճառագայթային համաչափության և 

թիկնոցային խոռոչի առկայության: 
 

 

3. Հորմոնները չեն կարող ազդել թիրախ բջիջների վրա` 

A. թափացելով թաղանթի լիպիդային երկշերտով, 

B. կապվելով թաղանթի մակերեսին գտնվող ընկալիչների հետ և  

չներթափանցելով բջիջ, 

C. ներթափանցելով բջիջ էնդոցիտոզի եղանակով, 

D. ներթափանցելով բջիջ հատուկ անցուղիներով: 
 

 

 

 

4.  Միտոքոնդրիումի կառուցվածքի ո՞ր մասում է գտնվում 

շնչառական շղթայի սպիտակուցների մեծամասնությունը. 

A. ցիտոպլազմայում և միտոքոնդրիումի արտաքին մակերեսի 

վրա 

B. միջթաղանթային տարածությունում 

C. թաղանթի արտաքին մակերեսին, նաև  ներկառուցված են 

արտաքին թաղանթի մեջ 

D. թաղանթի ներքին մակերեսին, նաև  ներկառուցված են ներքին 

թաղանթի մեջ 
 

 

5. Բացիլները. 

A. գրամդրական սպորառաջացնող ցուպիկներ են    

B. գրամբացասական սպորառաջացնող ցուպիկներ են    

C. գրամբացասական սպորչառաջացնող ցուպիկներ են  

D. գրամդրական սպորչառաջացնող ցուպիկներ են 

 

 

6 . Հիբրիդոման իրենից ներկայացնում է. 

A. հիբրիդային սպիտակուց` բաղկացած կովալենտ կապերով 

միացած երկու ամինաթթվային հաջորդականություններից, 

B. հիբրիդային  ԴՆԹ` բաղկացած կովալենտ կապերով միացած 

երկու նուկլեոտիդային հաջորդականություններից, 

C. հիբրիդային  ՌՆԹ` բաղկացած կովալենտ կապերով միացած 

երկու նուկլեոտիդային հաջորդականություններից, 

D. երկու տարբեր բջիջների միաձուլումից առաջացած բջիջ: 

7. X քրոմոսոմի հետ շղթայակցված ռեցեսիվ ժառանգման 

վերաբերյալ ստորև բերված պնդումներից ո՞րն է սխալ. 

A. վերաբերում է հիմնականում արուներին,  

B. արուից արու ժառանգաբար չի փոխանցվում, 

C. հատկանիշը ի հայտ է գալիս իգական սեռի առանձնյակների 

մոտ, եթե    հայրն ունի այդ հատկանիշը,  իսկ մայրը այդ 

հատկանիշի կրողն է, 

D. հատկանիշը արտահայտվում է անկախ սեռից, բայց ավելի 

հաճախ էգերի մոտ,     քան արուների: 

 

 

8. Փորձի ժամանակ, երբ ուսունասիրում էին, թե թրթուրի կերած 

կաղամբի տերևների ո՞ր մասն է վերածվում թրթուրի 

կենսազանգվածի, պարզվեց, որ թրթուրը մեկ օրվա ընթացքում 

ուտում է 2 սմ2  տերև: Սա պարզելու համար կատարել էին հետևյալ 

չափումները.  

     

W– մեկ օրվա ընթացքում կերած 2սմ2  տերևի չոր զանգվածը 

X – թրթուրի մեկ օրվա արտաթորանքի ընդհանուր կշիռը 

Y – թրթուրի մեկ օրվա արտաթորանքի չոր կշիռը 

Z – թրթուրի մեկ օրվա  ընթացքում առաջացրած ածխածնի 

երկօքսիդի կշիռը: 

 

Այս չափումներից ելնելով` հետևյալ բանաձևերից ո՞րն  է պետք 

օգտագործել, որպեսզի ճիշտ որոշել թրթուրի կենսազանգվածի 

վերածված կաղամբի տերևների կշիռը: 

A. W – X – Z 

B. W – Y– Z 

C. 2W– X – ածխածնի պարունակությունը Z – ում 

D. W + X – Y 

 

 

 

 

9. Մարդու էվոլյուցիան, որպես  կենսաբանական տեսակի. 

A. տեղի չի ունենում, քանի որ բժշկության զարգացման 

պատճառով բնական ընտրությունը մարդկանց 

պոպուլյացիաներում չի գործում,  

B. շարունակվում է, քանի որ ընտրությունը մարդկանց 

պոպուլյացիաներում տեղի է ունենում, այն գենոֆոնդը 

պահպանող  և մուտացիաների տարածումը զսպող գործոն է, 

C. անհնար է, քանի որ մարդկանց ռասաները պատկանում են 

նույն տեսակին և նրանց միջև չկա գենետիկական 

մեկուսացում, իսկ աշխարհագրական մեկուսացումը վերանում 

է բնակչության ակտիվ միգրացիայի պատճառով, 

D. տեղի է ունենում շատ դանդաղ, քանի որ գենոֆոնդում 

հանդիպում են միայն ռեցեսիվ մուտացիաներ: 

 
 
 

IIԹԵՍՏԵՐ (Յուրաքանչյուր թեստում առաջարկվում  է 4 պատասխան, 

որոնք պահանջում են  նախնական բազմակի ընտրություն: 

Ընտրեք միայն մեկը, որը, ըստ Ձեզ, առավել ճիշտ է և ամբողջական: 

Յուրաքանչյուր ճիշտ պատասխանը գնահատվում 2 միավոր): 
 

 

1. Միկոպլազմաները կայուն են  մուրեինի սինթեզի վրա ազդող 

պենիցիլինի նկատմամբ, որովհետև. 

1) չունեն բջջապատ 

2) սինթեզում են պսևդոմուրեին, 

3) չեն առաջացնում ստերոլներ, որոնց հետ փոխազդեցությունը 

անհրաժեշտ է հակաբիոտիկը ակտիվացնելու համար, 

4) բջջապատում խիտին են պարունակում, 

5) սինթեզում են արտաբջջային ֆերմենտներ, որոնք քայքայում են 

հակաբիոտիկը մինչև բջիջ ներթափանցելը: 

a) 1  

b) 1, 3, 5  

c) 1, 2, 4  

d) 2, 3, 4, 5 

 2. Պոլիմերազային շղթայական ռեակցիայի (ՊՇՌ) համար 

պատրաստված խարնուրդը  բացի հետազոտվող ԴՆԹ-ից  

բուֆերային  լուծույթում պետք է պարունակի.  

 

 1)  ԴՆԹ –պոլիմերազ III, 

    2)  դԱԵՖ, դԳԵՖ, դՑԵՖ, դԹԵՖ 

3)  մեծ քանակությամբ երկու տարբեր պրայմերներ 

    4)  Taq-պոլիմերազ  

5)  Mg 2+  իոններ 

a) 1, 2, 3,5 

b) 2, 4, 5 

c)  1, 3, 4 

d) 2, 3,4, 5 

 

 

3. Ոլոռի երեք հատկանիշներով տարբերվող երկու սորտերի 

խաչասերման արդյունքում առաջին սերնդի բոլոր բույսերը ունեին 

ծնողներից մեկի ֆենոտիպը, սակայն երկրորդ սերնդում դիտվում էր 

չորս տեսակի ֆենոտիպ: Կարելի է ենթադրել, որ. 

 

1) հատկանիշները պայմանավորված են անկախ ժառանգվող 

երեք  տարբեր գեներով, 

2) երկու հատկանիշ պայմանավորված է մեկ գենով, 

3) դիտվում է գեների կոմպլեմենտար փոխազդեցություն,  

4) դիտվում է գեների էպիստատիկ փոխազդեցություն,   

5) հատկանիշները պայմանավորված են երեք գեներով, որոնցից 

երկուսը ժառանգվում են շղթայակցված:   

a) 1,4 

b) 1,3 

c) 2,5 

d) 3,5 

 

4.Կարմիր ծաղիկներով բույսերի երկու ծնողական գծերի  

խաչասերումից ստացված բույսերի ինքնափոշոտման արդյունքում 

ստացան կարմիր և սպիտակ ծաղիկներով բույսեր  15:1 

հարաբերությամբ: Սպիտակ գույնը կարող է պայմանավորված լինել. 

 

1) երկու գեների ռեցեսիվ ալելներով, եթե այդ  գեներից գոնե  

մեկը հոմոզիգոտ վիճակում է, 

2) երկու գեների ռեցեսիվ ալելներով, եթե այդ երկու գեներն էլ 

գտնվում են հոմոզիգոտ վիճակում, 

3) մեկ հոմոզիգոտ վիճակում գտնվող գենի ալելով, բայց բույսը 

հեքսապլոիդ է , 

4) մեկ հոմոզիգոտ վիճակում գտնվող գենի ալելով, բայց բույսը 

տետրապլոիդ է,  

5) երեք գեների ռեցեսիվ ալելներով, եթե գեներից գոնե երկուսը 

գտնվում են հոմոզիգոտ վիճակում:   

a) 1,5 

b) 2,4 

c) 2,3 

d) 4,5  
 

5. Մարդու աքսոնին բնորոշ է . 

 

1) նեյրոնի երկար ելուստ 

2) նյարդային ազդակի հաղորդումն արագացնող միելինային 

թաղանթի առկայություն 

3) նյարդային ազդակի հաղորդում, որը կախված չէ աքսոնի 

տրամագծից  

4) երկու մետրից ավել երկարություն 

5) ցիտոպլազմայի բացակայություն 

a) միայն 1, 2 

b) միայն 2, 4,  

c) միայն 3, 5 

d) 1, 2, 4 

6. Սիմպատիկ նյարդայն համակարգը. 

1) պատրաստում է օրգանիզմը սթրեսային իրավիճակները 

հաղթահարելուն 

2) լայնացնում է բիբերը 

3) խթանում է աղիների ակտիվությունը 

4) խթանում է ադրենալինի ներզատումը 

5) նվազեցնում է սրտի ռիթմի հաճախականությունը 

a) միայն 1, 3 

b) 1, 2, 4 

c) միայն 2, 4 

d)  2, 3, 5 

 

7. Ռինիոֆիտների անմիջական հետնորդներ կարող են համարվել 

1) գետնամուշկանմաններ,   

2) ձիաձետանմանները  

3) պտերանմանները 

4) մերկասերմերը 

5) ծածկասերմերը 

a) միայն 3, 4 

b) միայն 1, 2 

c) 1, 2, 3 

d) 1, 2, 3, 5 

 

8. C4  բույսերին բնորոշ է. 

1) ֆոտոշնչառության գերակայությունը ֆոտոսինթեզի 

նկատմամբ 

2) CՕ2    ֆիքսացիայի բարձր արդյունավետություն 

3) փոխադրող խրձերի  կրկնակի  շրջադիր շերտի 

առկայությունը 

4) գրանների բացակայություն  կամ ռեդուկցիա  մեզոֆիլի 

քլորոպլաստներում  

5) օգտագործել  ֆոսֆոենոլպիրուվատը, որպես CՕ2   միակ 

ֆիքսատոր 

 

 

a) միայն 1, 4 

b) միայն 2, 3 

c) միայն3, 4 

d) 1, 2, 3 
 

9. Մարդու օրգանիզմում  T-լիմֆոցիտները  կարելի է գտնել. 

1) արյան մեջ 

2) ուրցագեղձում 

3) փայծաղում 

4) ավշային հանգույցներում 

5) կարմիր ոսկրածուծում 

a) 1, 2, 3, 4, 5 

b) միայն 1, 2, 4, 5 

c) միայն 1, 2, 4  

d) միայն 3, 4, 5 
 

10. Տարրական էվոլյուցիոն գործոնների շարքին չի դասվում. 

1) գոյության պայքարը 

2) բնական ընտրությունը 

3) մեկուսացումը 

4) տեսակառաջացումը 

5) փոփոխականությունը 

a) 1, 5 

b) 1, 4 

c) 2, 3, 5 

d) 4, 5  

III. Համր նկարներ 
 Պարզաբանեք նկարները գրելով յուրաքանչյուր համարին 

համապատասխան անվանումը: Յուրաքանչյուր ճիշտ պատասխան 

գնահատվում է 0.5 միավոր: Առաջադրանքը գնահատվում է 

առավելագույնը 11 միավոր: 

 

 

 

 

 

 

 

 

 

 

 

 

 

 

 

 

 

 
 
Նկար  1     

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

               Նկար  2.  Ասկարիդի էգի լայնակի կտրվածք   
 
 
 
 

                 Հանձնաժողովի նախագահ`                          Գայանե Ղուկասյան 

 

 


